
пабудове культуры міру5. “ Культура 
м ір у” —  гэта вельмі шырокае па- 
няцце. Яго ўкараненне ў грамадскую 
свядомасць спрыяе “ падаўленню 
агрэсіўнасці сярод людзей, змене са- 
цыяльных арыенціраў ад вайны да 
міру, ад псіхалогіі насілля да псіха- 
логіі згоды і талерантнасці ” 6. Не 
трэба думаць, што гэта адбудзецца 
хутка. Вельмі трывалыя былыя стэ- 
рэатыпы, на якіх было не адно па- 
каленне людзей. Задача музеяў сён­
ня —  “ інфармаванне насельніцтва аб 
перавагах адкрытага ўстойлівага 
грамадства, аб сутнасці і значэнні 
культуры міру і міратворчай дзей- 
насці, аб гармоніі і мірным суісна-

ванні розных культур, этнасаў, на- 
цый, рэлігій” 7.

3 дапамогай музейных экспазі- 
цый, культурна-адукацыйных праграм, 
іншых форм і метадаў музеі раскры- 
ваюць розныя бакі чалавечых адносін, 
прымушаюць наведвальніка задумац- 
ца над многімі балючымі праблемамі 
мінулага і сучаснага, вайны і міру.

Выхаванне сучаснай моладзі на 
прыкладах гісторыі, далучэнне іх да 
вопыту папярэдніх пакаленняў —  га- 
рантыя таго, што патрыятызм стане 
нормай нашага грамадства, што тра- 
дыцыйныя паняцці гонару, годнасці, 
абавязку стануць прыярытэтнымі для 
большасці беларусаў.

В. У. Мірончык (Мінск),  
прарэктар па навуковай рабоце  Б е л Д І П К

ШЛЯХІ СТАНАЎЛЕННЯ 
МУЗЕЙНАЙ ПЕДАГОГІКІ Ў БЕЛАРУСІ

У апошнія гады ў сувязі з агульнай 
дэмакратызацыяй культурнага жыцця 
ў айчыннай музейнай справе актыў- 
на ставяцца тэарэтычныя праблемы, 
узрастае неабходнасць даследаван- 
няў, звязаных з абнаўленнем паня-

ційнага апарату. Значную цікавасць 
у сувязі з гэтым прадстаўляе гісто- 
рыя станаўлення новага для бела- 
рускіх спецыялістаў паняцця “ музей­
ная педагогіка” , запазычанага ў ня- 
мецкім музеязнаўстве.

Дэфініцыя “ музейная педагогіка” 
пачала ўжывацца ў Беларусі ў 80— 
90-я гады і абазначыла як практыч- 
ную дзейнасць музеяў, так і новую 
навуковую дысцыпліну. Пры гэтым 
культурна-адукацыйная дзейнасць му- 
зеяў стала разглядацца з пазіцый 
максімальнага ўліку асаблівасцей аў- 
дыторыі (яе ўзроставых, сацыяльных, 
адукацыйных і іншых характарыстык), 
а таксама камунікатыўнага падыходу 
да наведвальнікаў як раўнапраўных 
удзельнікаў дыялога, які ажыццяўля- 
ецца ў музейным асяроддзі. Предме­
там даследавання , новай навуковай 
дысцыпліны стэлі адукацыйныя 
аспекты музейнай камунікацыі.

М ожна выдзеліць некалькі эта- 
паў, якія характарызуюць эвалюцыю 
музейнай педагогікі.

1. 1880— 1920-я гады —  грамад- 
скае прызнанне музея ў якасці адука- 
цыйнага інстытута, станаўленне асаб- 
лівага накірунку дзейнасці музеяў, які 
звязаны з работай з наведвальнікамі.

2. 1930-я —  пачатак 1940-х гадоў 
— час, калі тэорыя і практыка му­
зейнай педагогікі ўзбагачалася кан- 
цэпцыямі ўзаемадзеяння музея і 
школы.

3. 1960— 1990-я гады —  фарміра- 
ванне музейнай педагогікі ў якасці 
навуковай дысцыпліны.

Анал із даступнай л ітаратуры  
дазваляе зрабіць вывад, што асноў- 
ным фактарам станаўлення адука- 
цыйнай функцыі музея сталі крызіс- 
ныя з’явы ў сістэме школьнай адука- 
цыі канца X IX  —  пачатку X X  ста- 
годдзя. Асноўнымі шляхамі выхаду 
школы з крызісу педагогі-рэфармата- 
ры таго часу л ічы л і ўзмацненне 
прадметнага метаду выкладання, 
развіццё творчай актыўнасц і наву- 
чэнцаў і паглыбленне сувязі навучан- 
ня з жыцёвым вопытам дзяцей.

Вядучы м  прынцыпам пераўтва- 
рэнняў сталі нагляднасць навучання 
і шырокае азнаямленне навучэнцаў з 
навакольным светам. Пад уплывам

гэтых тэндэнцый вы явіўся новы по- 
гляд на адукацыйнае прызначэнне 
музеяў. Яны сталі разглядацца як 
самастойныя адукацыйныя установы, 
а музейны метад атрымаў шырокае 
выкарыстанне ў школьнай практыцы.

Напачатку X X  стагоддзя ў Бела- 
русі паступова фарміруецца сетка 
музеяў — вучэбных, школьных, педа- 
гагічных, — для якіх адукацыйныя 
задачы становяцца асноўнымі. У  той 
жа час у многіх еўрапейскіх краінах 
распаўсю джвалася тэорыя паза- 
школьнай адукацыі. Галоўная яе ідэя 
заключалася ў арганізацыі культурна- 
асветніцкай работы сярод дарослага 
насельніцтва. Важную  ролю ў гэтым, 
дзякуючы нагляднасці і эмацыяналь- 
насці ўспрымання, ігралі музеі.

Царкоўна-археалагічныя музеі, 
музеі пры навуковых таварыствах і 
земствах Беларусі, гарадскія музеі, 
музеі агульнаадукацыйныя і педага- 
гічныя ў М інску, Віцебску, Гродна, 
Магілёве і іншых гарадах пачалі ак- 
тыўна працаваць з публікай. Ства- 
ральнікі гэтых музеяў былі ўпэўнены, 
што няма такой сферы жыцця пры- 
роды і чалавека, з якой публіка не 
хацела б пазнаёміцца ў музеі1.

Вял ік і ўплыў на ўкараненне ста- 
лай сістэматычнай работы з навед- 
вальнікамі ў музеі меў шырокі экс- 
курсійны рух, які на мяжы стагод- 
дзяў ахапіў многія еўрапейскія краі- 
ны. С істэм аты чны я музейныя экс- 
курсіі ў Беларусі сталі ўпершыню 
арганізоўваць не толькі для навучэн- 
цаў і педагогаў, але, у значнай сту­
пень і для працоўных мае, чаму 
спрыялі бясплатны ўваход, праца ў 
выхадныя дні, тлумачэнні, якія дава- 
ліся падчас агляду. Музей ахвотна 
наведвалі рабочыя і сяляне, мелкія 
служачыя, ваенныя.

Важным этапам на шляху пры- 
знання работы з наведвальнікамі ў 
якасці самастойнага накірунку дзей- 
насці музеяў сталі канферэнцыя “ М у ­
зе! як адукацыйныя і выхаваўчыя

ўстановы ” (М ангейм, Германія, 
1913 г.) і Расійскі папярэдні музейны 
з’езд (С.-Пецярбург, Рас ія , 1912 г.). 
Гэтыя форумы заклалі першы камень 
у падмурак музейнай педагогікі, 
упершыню сф армулявалі надзённыя 
задачы музеяў, у першую чаргу аду- 
кацыйныя. А нямецкі педагог-рэфар- 
матар і музейны дзеяч А. Л іхтварк 
(1852— 1914) назваў музеі новымі аду- 
кацыйнымі інстытутамі, якія разам з 
акадэміямі і універсітэтамі павінны 
аказваць непасрэдны ўплыў на выха- 
ванне ўсіх пластоў грамадства2.

Водгукі гэтых форумаў знайшлі 
сваё практычнае ўвасабленне ў бела- 
рускіх музеях. Актыўная работа му­
зейных работнікаў з працоўнымі ма- 
самі на гісторыка-археалагічных і 
агульнанавуковых экспазіцыях, пабу- 
даваных на беларускім  матэрыяле, 
аб’ектыўна садзейнічала распаўсюдж- 
ванню ведаў, абуджэнню нацыяналь- 
най самасвядомасці. Пош укі ж  ай- 
чынных музейных дзеячаў першых 
паслярэвалюцыйных гадоў у галіне 
педагогікі музейнай экспазіцыі зво- 
дзіліся, у асноўным, к прыстасаван- 
ню музеяў да асаблівасцей новых на- 
ведвальнікаў —  малапісьменных ра- 
бочых і сялян, а ў вы н іку —  да 
прымітывізацыі выставачнай і асвет- 
ніцкай работы, музейнага лікбезу.

Змены палітычнай сітуацы і ў 
1930-х гадах моцна паўплывалі на 
адукацыйную канцэпцыю музеяў. 
Аналіз крыніц паказаў, што для вы- 
канання пастаўленых савецкай дзяр- 
жавай задач ідэалагічныя органы 
Беларусі вакары стоўвал і аднолька- 
выя прыёмы, якія нічым не адрозні- 
валіся ад тых, як ія  прымяняліся ў 
Маскве, ці іншых савецкіх рэспублі- 
ках: барацьба за павышэнне навед- 
ванняў музеяў, іх удзел у дзяржаў- 
ных ідэалагічных кампаніях, павы ­
шэнне ролі работы са школай.

Асаблівую ўвагу дзяржава ўдзя- 
ляла краязнаўчым музеям, лічачы іх 
галоўнымі сярод іншых. Іх асноўнымі

задачамі сталі цяпер згуртаванне са- 
вецкага народа, выхаванне грамадзян 
барацьбітамі за інтарэсы дзяржавы. 
Аднак арыентацыя на выкананне чы- 
ста прапагандысцкіх задач з’явілася 
прычынай іх нівеліравання, стварэн- 
ня “ скалькіраваных” экспазіцый.

Прыярытэтным накірункам дзей- 
насці музеяў 1930-х гадах становіцца 
работа з настаўнікамі і вучнямі. М у ­
зей павінен быў аказваць дапамогу 
школьнаму педагогу, арганізоўваючы 
цыклы лекцый і экскурсій. Менавіта 
ў гэты час сфарміравалася “ школа- 
цэнтрысцкая” тэорыя падначалення 
дзейнасці музея па.трэбам школы.

Напачатку 1960-х гадоў у сувязі з 
рэформамі ў галіне адукацыі зноў 
было пастаўлена пытанне аб неабход- 
насці выкарыстання багатага адука- 
цыйнага патэнцыялу музеяў. Упершы­
ню ў савецкай музейнай літаратуры 
пачынае ўж ывацца запазычаны з 
Германіі тэрмін “ музейная педагогі- 
к а ,” да сферы кампетэнцыі якой 
сталі адносіць не толькі супрацоўн- 
іцтва з адукацыйнымі ўстановамі, але 
і работу з усім і музейн-ымі навед- 
вальнікамі3. Востра ставіцца пытанне 
аб дыферынцыраваным падыходзе да 
музейнай публікі. Нягледзячы на 
складанасці, выкліканыя неабходна- 
сцю работы ў рэжыме “ музейнага 
бума” , з’яўляюцца першыя музейныя 
педагогі-наватары, якія пачынаюць 
выпрацоўваць свае падыходы спачат- 
ку да экскурсійнай дзейнасці ў музеі, 
а пасля і свае ўласныя методыкі.

У  1970— 80-я гады многія бела- 
рускія музеі актыўна пашыраюць 
спектр форм работы са сваімі навед- 
вальн ікам і. П ачы наю ць з ’яўляцца 
першыя аддзелы музейнай педагогікі 
ў буйных беларускіх музеях. Музей- 
на-педагагічны занятак стаў звыклай 
формай работы з дзецьмі. Актыўна 
пачала развівацца работа з іншымі 
катэгорыямі музейнай аўдыторыі.

Такім чынам, да пачатку 1990-х 
гадоў музейная педагогіка заваявала

трывалае становішча і стала аказ- 
ваць уплы ў на ўсе бакі музейнай 
дзейнасці. Адбылася канчатковая ад- 
мова ад вузкай трактоўкі музейнай 
педагогікі як выкарыстання музея ў 
мэтах навучання. Распачалася рас- 
працоўка тэарэтычных асноў новай 
навуковай дысцыпліны. Пра гэта 
сведчыць вялікая цікавасць музейных 
работнікаў да расійскіх і нямецкіх 
музейна-педагагічных абагульненняў. 
Беларускія музейныя педагогі стано- 
вяцца сябрамі буйных расійскіх му- 
зейна-педагагічных цэнтраў: Творчай 
лабараторыі “ Музейная педагогіка” 
кафедры музейнай справы Акадэмііі 
перападрыхтоўкі работнікаў мастац- 
тва, культуры і турызму; Расійскага 
цэнтра музейнай педагогікі і дзіця- 
чай творчасці Дзяржаўнага Рускага 
музея; штогадовага семінара “ Музей 
і падрастаючае пакаленне” і іншых. 
Удзел у шматлікіх міжнародных кан- 
ферэнцыях па музейна-педагагічнай 
праблематыцы спрыяў распаўсюдж- 
ванню тэарэтычнах распрацовак і 
практычнага вопыту калег з Гер ­
манн, Польш чы, Вял ікабр ы тан іі, 
ЗШ А . А з 1995 года пачынае сваю 
работу першы ўласна беларускі му- 
зейна-педагагічны цэнтр —  пастаян- 
на дзеючы семінар музейных педаго- 
гаў Беларусі на базе Беларускага 
дзяржаўнага інстытута праблем 
культуры. З ’явіл іся першыя навуко- 
выя і навукова-метадычныя артыку- 
лы і нават зборнікі са спробамі тэа­
рэтычных абагульненняў. М узейная 
педагогіка становіцца адной з асноў- 
ных дысцыплін, якія выкладаюцца ў 
В Н У  для будучых музейных спецыя- 
лістаў, і, як вынік, з ’яўляюцца кур- 
савыя і дыпломныя работы па роз­

ных аспектах музейнай педагогікі, а 
таксама першыя дысертацыі па му- 
зейна-педагагі.чнай праблематыцы.

Ц ікавасць да музейнай аўдыто- 
рыі сталі актыўна праяўляць і сацы- 
ёлагі. За апошнія гады з ’явіліся да- 
следаванні як комплексныя, усебела- 
рускія, так і накіраваныя на выву- 
чэнне аўдыторыі канкрэтнага музея4.

Сёння музейная педагогіка ак- 
тыўна развіваецца ў абодвух на- 
кірунках: і як накірунак дзейнасці 
музея, і як новая навуковая дысцып-- 
ліна. Асноўнай яе задачай бачыцца 
стварэнне найбольш прыдатных умоў 
для зносін наведвальніка з музейным 
прадметам. Гэта значыць:

— прадастаўленне магчымасці 
кожнаму наведвальніку музея за- 
своіць музейную інфармацыю ў ад- 
паведнасці з яго ўзростам, адукацы- 
яй, жаданнямі і звычкамі. Музейны 
педагог выступае ў якасці пасрэдні- 
ка ў зносінах наведвальніка з музей­
ным! каштоўнасцямі, а наведвальнік 
успрымаецца як актыўны ўдзельнік 
музейнага дыялога;

— акты візацы я пазнавальнай 
дзейнасці музейных наведвальнік'аў, 
выхаванне неабходных навыкаў сама- 
стойнай работы з музейным прадме­
там, развіццё іх крэатыўнасці;

—  улік сацыяльна-дэмаграфічных 
фактараў, матывацыі музейнага на- 
ведвання, псіхафізічнага стану, рэлі- 
гійнай прыналежнасці, маёмаснага 
стану і інш.

Аднак варта адзначыць, што на 
практыцы беларуская музейная педа- 
гогіка нярэдка ўспрымаецца пера- 
важна як “ дзіцячы” накірунак дзей- 
насці музея, што, безумоўна, звужае 
спектр яе задач.

